
Kaṭ Baḍohi Ar Daḱren Puri
Sedae reaḱ katha. Jãhã mit́ atore reṅgeć nacar kaṭ baḍohi hoṛe
basoḱkan  tahẽkana.  Aćaḱ  mit́ṭen  mẽ̠ṛhẽ̠t́  ṭeṅgo̠ć
tahẽkantaea. Jao hiloḱge gaḍa aṛekore dare maḱ baṛaea. Ar onako
ạkhriń kateć jome jogaṛjoṅkan tahẽkana. Menkhan ackage mit́ din
hiloḱ  dare  mamaḱkan  jokhenge  daḱre  ṭeṅgo̠će  paskaokeda.
Ạditet́e sendrakeda, o̠ho̠gey ńamlaḱa.

Enḍekhan  bhabnate  dayage  duṛuṕente  raraḱe  dhurạuena.  Menkhan
ackage daḱ khonaḱ mit́ṭen puri rakaṕ hećena. Ado̠ kaṭ baḍohi
khonaḱ sanam kathae ańjomket́a. Khangey metadea, alom raga amaḱ
ṭeṅgoćiń ạguama nahaḱ. Nonka men torage uni puri daḱrey unum
go̠t́ena. Thoṛa ghạri khange puri do̠ mit́t̠en sona ṭeṅgo̠ćantey
rakaṕena. Kaṭ baḍohi ńelket́ khane menkeda, noa do̠ baṅ kana.
Khan puri arhõ daḱre unumena.

Inạkate mit́ṭen rupạ reaḱ ṭeṅgo̠će ạgukeda. Onka lekage kaṭ
baḍohie roṛgo̠tkeda, baco̠, noa hõ baṅ kantińa. Enḍekhan arhõe
unumena  ar  mit́ṭen  mẽ̠ṛẽ̠het́  reaṅ  teṅgo̠će  ạgukeda.  Noa
ńelte kaṭ baḍhi usạrae menkeda, hẽ̠, noakangea. Kaṭ baḍohi
ṭeṅgo̠ć ńamkate ạḍitet́e rạskạyena. Kaṭ baḍohi aḱ nonkan
khulạsa  ar  bhage  mon  iạte  puri  asambheṛe  rạskạyena.   Ado̠
mẽ̠ṛhẽ̠t́ ṭeṅgo̠ć são rupạ ar sona reaḱ hõe emadea. Inạ
tayom enhiloḱ khonaḱ kaṭ baḍohi ạḍi napae ar sulukte din khemaoe
ehoṕena.

